
Gutháin Phóca 

Eanáir 2008 & Lúnasa 2011

Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra:
Gutháin Phóca i mBunscoileanna.

Ceist do na húdaráis bainistíochta i scoileanna indibhidiúla atá ann teachtaireachtaí pictiúir ar ghutháin phóca a chosc.

Tá féinriar cuimsitheach ag scoileanna ina bhfeidhmiú agus ina ndéanamh cinnidh d’fhonn cosc a chur ar dhaltaí atá ag freastal ar an scoil aon rud a d’fhéadfadh a bheith ina ábhar imní a thabhairt isteach leo. (Roinn Oideachais agus Scileanna)

Solas - Iúil/Lúnasa 2004:
Aithnítear gur féidir le gutháin phóca cur isteach ar dhaoine i gcónaí agus go háirithe i scoileanna.
Ní hamháin nach bhfuil siad oiriúnach, áfach, níltear cinnte fós an mbíonn drochthionchar ag úsaid rialta guthán póca. D’fhéadfadh leanaí a bheith leochaileach maidir leis sin.
Ní mór do Bhoird Bhainistíochta a chinntiú go bhfuil socruithe déanta sa scoil a chuireann cosc ar úsáid guthán póca sa scoil. Ba chóir fógra a chur ar taispeáint sa scoil ag míniú sin.
Níor chóir don fhoireann gutháin phóca a úsáid ach go hannamh agus le haghaidh glaonna riachtanacha, agus ní mór dóibh glacadh le glaonna/glaonna a dhéanamh i spáis oscailte nó in áit nach bhfuil na daltaí.  Níor chóir gutháin le ceamaraí a cheadú i scoileanna.
B’fhéidir go mbeidh ar an scoil aghaidh a thabhairt ar na ceisteanna seo a leanas:
· An bhfuil daltaí sa scoil a bhfuil sé riachtanach dóibh gutháin phóca a bheith leo ar scoil m.sh. daltaí le riachtanais oideachasúla speisialta/daltaí le riachtanais shonracha ag am sonrach?
· Cad é polasaí na scoile i leith iarratas mar sin?
· An bhfuil pobal na scoile ar an eolas faoi pholasaí na scoile?
· Cad a tharlaíonn má thugann daltaí gutháin phóca chuig an scoil, cé gur dúradh leo gan é sin a dhéanamh? An dtógtar na gutháin ó na leanaí, agus má thógtar, conas a stóráiltear iad agus conas a thugtar ar ais chuig na húinéirí iad...? An bhfuil tuismitheoirí ar an eolas faoi pholasaí na scoile?
· An mbíonn coinníollacha speisialta ann nuair a cheadaítear iad a úsáid m.sh. turais scoile/imeachtaí spóirt a mbíonn ar dhaltaí páirt a ghlacadh iontu taobh amuigh den scoil/den cheantar baile/eile... Imeachtaí nach mbíonn sa scoil nó imeachtaí tar éis na scoile...?
· Gutháin phóca agus an bhulaíocht – an gclúdaíonn  polasaí frithbhulaíochta na scoile an tsaincheist sin?
· An mbaineann saincheisteanna ar leith le húsáid guthán le ceamaraí iontu?
· Cé’n socrú a dhéantar d’úsáid guthán póca ag an bhfoireann? Cathain? Cén fáth?
· An mbíonn coinníollacha ar leith ann nuair a bhíonn ar an bhfoireann gutháin phóca phearsanta a úsáid m.sh. ar thurais scoile etc? Cé a íocann as na costais sin?

